
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
 Коми Республика мутасын карбердса ӧтув вӧдитчан кӧрт туй транспортӧн общеобразовательнӧй организацияясын велӧдчысьяслӧн, уджсикас серти йӧзӧс велӧдан организацияясын, вылыс тшупӧда велӧдан организацияясын лунся формаын велӧдчысьяслӧн ветлігӧн социальнӧй отсалан мераяс лӧсьӧдӧм йылысь
 Коми Республика мутасын карбердса ӧтув вӧдитчан кӧрт туй транспортӧн общеобразовательнӧй организацияясын велӧдчысьяслӧн, уджсикас серти йӧзӧс велӧдан организацияясын, вылыс тшупӧда велӧдан организацияясын лунся формаын велӧдчысьяслӧн ветлӧдлӧм вылӧ тарифъяс серти кокньӧдъяс сетӧмӧн социальнӧй отсалан мераяс лӧсьӧдӧм могысь да “Коми Республикаын олысьяслы социальнӧя отсалӧм йылысь” Коми Республикаса Оланпаслӧн 21 статья серти Коми Республикаса Веськӧдлан котыр шуис:

1. Сетны мунӧм вылӧ инӧд карбердса ӧтув вӧдитчан кӧрт туй транспортӧн мунан донсӧ 50 прӧчент мында вештӧмӧн (водзӧ – мунан инӧд) олан ин вылӧ да велӧдан организациялӧн ин вылӧ видзӧдтӧг велӧдан организацияясын 7 арӧсысь ыджыдджык арлыда велӧдчысьяслы, уджсикас серти йӧзӧс велӧдан организацияясын, вылыс тшупӧда велӧдан организацияясын лунся формаын велӧдчысьяслы (водзӧ – велӧдчысьяс) 2014 во тӧвшӧр тӧлысь 1 лунсянь 2014 во лӧддза-номъя тӧлысь 15 лунӧдз да 2014 во кӧч тӧлысь 1 лунсянь 2014 во ӧшым тӧлысь 31 лунӧдз Коми Республика мутасын карбердса поездъясын:
          1) ӧтпыр мунан кабалаяс (билетъяс) оформитӧмӧн;

2) татшӧм абонемент билетъяс оформитӧмӧн:

а) “Быд лун” 1, 2, 3, 4, 5 тӧлысь, 5, 10, 15, 20, 25 лун вынаӧн;

б) “Уджалан лунса” 1, 2, 3, 4, 5 тӧлысь, 5, 10, 15, 20, 25 лун вынаӧн;

в) “1 календарнӧй тӧлысьӧн кадпасъяс вылӧ” 5, 6, 7, 8, 9, 10, 11, 12, 13, 14, 15, 16 кадпас вылӧ вынаӧн;

г) “Шойччан лунса” 1, 2, 3, 4, 5 тӧлысь вынаӧн. 

2. Мунан инӧд сетсьӧ:

1) велӧдан организацияяса 7 арӧсысь ыджыдджык арлыда велӧдчысьяслы – велӧдчанінсянь справка петкӧдлігӧн;

2)  уджсикас серти йӧзӧс велӧдан организацияясын, вылыс тшупӧда велӧдан организацияясын лунся формаын велӧдчысьяслы – вына студенческӧй билет петкӧдлігӧн.

3. Кӧрт туй транспорт организациялы чӧжӧсын, мый артмӧ велӧдчысьяслы ветлан-мунан инӧд сетігӧн, быд тӧлысся компенсация (водзӧ – воштӧмторъяс вештӧм ) сетсьӧ татшӧм условиеясӧ кутчысигӧн:

1) отчётнӧй тӧлысь бӧрся мунысь тӧлысьлӧн 15 лунӧдз Коми Республикаса уполномочитӧм олӧмӧ пӧртысь власьт органӧ отчёт сетӧм, кӧні эм ветлан-мунан инӧдӧн вӧдитчысь велӧдчысьяслӧн лыд йылысь, ӧти велӧдчысьлӧн ветлан туйлӧн шӧр кузьта да шӧр дон йылысь да велӧдчысьясӧс новлӧдлӧмысь чӧжӧсын воштӧмъяслӧн ыджда йылысь юӧр;

2) кӧрт туй транспорт организацияӧн учёт нуӧдӧм:

а) отчётнӧй кадколастӧ карбердса ӧтув вӧдитчан кӧрт туй транспортӧн мунан донсӧ 50 прӧчент мында вештӧмӧн ӧтпыръя проезднӧй кабалаӧн (билетӧн) да тайӧ шуӧмлӧн 1 пунктса 2 пунктулын индӧм абонемента билетъясӧн велӧдчысьяслӧн ветлӧм-мунӧм;

б) тайӧ шуӧмлӧн 1 пунктса 2 пунктулын индӧм ӧтпыръя проезднӧй кабалаяс (билетъяс) да абонемента билетъяс оформитӧмӧн велӧдчысьяслы мунны сетӧм инӧд кузя отчётнӧй кадколастысь рӧскодъяс.

4. Коми Республикаса республиканскӧй сьӧмкуд сьӧм тайӧ шуӧмын 3 пунктӧн индӧм воштӧмторъяс вештӧм вылӧ сетан условиеяс кӧрт туй транспорт организацияӧн торкигӧн, мый бӧрся петкӧдчӧма кӧрт туй транспорт организацияӧн Коми Республикаса республиканскӧй сьӧмкуд сьӧм тшӧт весьтӧ бергӧдӧм вылӧ петкӧдлӧм лишалана ыджда, индӧм ыдждаыс бергӧдсьӧ Коми Республикаса республиканскӧй сьӧмкудйӧ сійӧс эрдӧдан лунсянь тӧлысьӧн.

5.  Воштӧмторъяс быд тӧлысся вештан ыджда артавсьӧ тайӧ шуӧмлӧн 1 пунктса 2 пунктулын индӧм ӧтпыръя проезднӧй кабалаяс (билетъяс), абонемента билетъяс иналан лыдысь да налӧн донысь, мый лӧсялана  карбердса ӧтув вӧдитчан кӧрт туй транспорт вылын уджалан тарифъяс серти проезднӧй кабалаяс (билетъяс) ньӧбан кадӧ ветлан-мунан донлӧн 50 прӧчентлы.

6. Воштӧмторъяс вештан рӧскодъяс вылӧ сьӧм сетӧм мунӧ Коми Республикаса республиканскӧй сьӧмкуд сьӧм тшӧт весьтӧ лӧсялана сьӧм во вылӧ.

7. Коми Республикаса йӧзлы отсӧг сетан агентствоӧс индыны Коми Республикаса мутасын карбердса ӧтув вӧдитчан кӧрт туй транспортӧн велӧдчысьяслӧн ветлан-мунан тарифъяс серти кокньӧдъяс сетӧмкӧд чӧжӧсын артман воштӧмторъяс вештӧм вылӧ субсидияяс сетӧм йылысь сёрнитчӧм кырымалӧм да збыльмӧдӧм вылӧ уполномочитӧм Коми Республикаса олӧмӧ пӧртысь власьт органӧн.

8. Коми Республикаса йӧзлы отсӧг сетан агентстволы тшӧктыны сетавны тайӧ шуӧм збыльмӧдӧмкӧд йитчӧм гӧгӧрвоӧдӧмъяс.

9. Воштӧмторъяс вештӧм вылӧ субсидияяс сетан условиеяс, могъяс да пӧрадокӧ кутчысьӧмсӧ видлалӧны урчитӧм ногӧн Коми Республикаса йӧзлы отсӧг сетан агентство да Коми Республикаса сьӧм овмӧс министерство.
 Кӧрт туй транспорт организацияӧн отчётнӧй сьӧма воӧ тайӧ шуӧмын индӧм субсидияяс видзтӧм колясъяс Коми Республикаса республиканскӧй сьӧмкуд сьӧм чӧжӧсӧ тайӧ сьӧма воӧ бергӧдӧм вӧчсьӧ тайӧ сьӧма волӧн рака тӧлысь 1 лунӧдз отчёт подув вылын, мый индӧма тайӧ шуӧмлӧн 3 пунктса 1 пунктулын.

10. 2014 во тӧвшӧр тӧлысь 1 лунсянь лыддьыны вынтӧмӧн:

1) “Общеобразовательнӧй учреждениеясын велöдчысьяслы да быдтасъяслы, улыс тшупöда уджсикасö велöдан, шöр тшупöда уджсикасö велöдан да вылыс тшупöда уджсикасö велöдан учреждениеясын очнöя велöдчысьяслы Коми Республика мутасын карбердса öтувъя вöдитчан кöрт туй транспортöн ветлігöн социальнöй отсöг мераяс лӧсьӧдöм йылысь”  Коми Республикаса Веськӧдлан котырлӧн 2012 во ӧшым тӧлысь 25 лунся 582 №-а шуӧм;

2) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во моз тӧлысь 12 лунся 293 №-а шуӧм дорӧ содтӧдлӧн 1 пункт.
11. Тайӧ шуӧмыс вынсялӧ 2014 во тӧвшӧр тӧлысь 1 лунсянь.
Коми Республикаса Юралысь                                                                      В. Гайзер

